
   Килĕшӳпе чăн юрату элемĕ

Çĕклерĕм эп пăлхавлă чунсенче.

Элем çинчи мĕнпур тĕнче илемĕ

Ыр туйăмсем çуратĕ, терĕм, халăх чĕринче.



Ман элеме малтан пурте мухтарĕç,

Кашни тытасшăн пулчĕ элеме.

«Ăна курсассăн тăшмансем йăлт тарĕç,

Нимле усал çыпçăнаяс çук этеме!»



Çак сăмаха айван ăспа ĕнентĕм,

Çухатрăм пулмалла эп тимлĕхе.

Пылак сăмахсене илте-илте килентĕм,

Йăлт мантăм эп пулас терт-хĕнлĕхе.



Те çавăнпа, те урăхпа элемĕм

Самантлăх ӳкрĕ манăн çĕр çине.

Варланчĕ пыльчăкпа тĕнчен мĕнпур илемĕ,

Кашнийĕ манчĕ хăйĕн сăмахне.



Эп пурĕпĕр хам элеме çĕклерĕм,

Анчах та çыпçăннă мĕнпур пыльчăксене

Эп тасатмашкăн ун чухне пĕлмерĕм,

Те кĕтрĕм пулĕ хам юлташсене.



Анчах никам та ман пата пымарĕ,

Эп юлтăм элемпе хам пĕчченех.

Ана эп пыльчăкран хам пĕчченех тасатрăм,

Тепре çĕклерĕм çӳллĕ ту çинех.

